
2026.09.21- Beste urte batez Andoaingo nagusiek Ibili Andoain egitasmoak parte
hartzeko aukera izango dute. Asteazken honetan, irailak 23, hasi, eta ikasturte
guztian zehar, adineko andoaindarrek taldean eta konpainian ibilaldiak egingo
dituzte herrian zehar.

Ibili Andoain ekimenaren helburua da nahi gabeko bakardadeari aurre egitea eta
bizitza osasuntsua sustatzea, euren arteko harremanak indartuz eta herritarren
arteko topaketak ahalbideratuz. Jarduera fisikoa eta harremanak bateratuko
dituzte horrela. 

Ikastetxeen parte hartzea
Pasa den ikasturtean Leitzaran Institutuko Arreta zikloko ikasleen laguntza izan
bazuten, aurten, Andoaingo hiru ikastetxeek hartuko dute parte ekimenean.
Lankidetza honek ahalbideratuko du belaunaldien arteko harremanak sustatzea eta
herritarren arteko harreman sozialak indartzea. 

Asteazkenero, 10:30ean, Goikoplazatik abiatuko dira, eta ibilaldiaren ostean
hamaiketakoa egingo dute elkarrekin. Adin guztietako herritarrak daude parte
hartzera gonbidatuta.

